
Аннотация: Ушбу мақолада  босим остида ишловчи қурималардан 

фойдаланишда хавфсизлик талабларини ишлаб чиқилган бўлиб, бу хавфсизлик 

техникаси қоидаларига риоя қилиш орқали ишловчилари меҳнатини муҳофаза 

қилиш чора тадбирлари тўғрисида маълумот  келтирилган. 

Таянч сўзлар: Сиқилган хаво, қозонхона, компрессор,кислород балонлари, 

автоклав, бахтсиз ходиса, жароҳатланиш, хавфсиз меҳнат, хавфсизлик 

техникаси. 

 

Халқ хўжалигида янги технологияларни жуда тез ривожланиши инсоннинг 

ҳаёт фаолияти хавфсизлигига жуда катта таъсир кўрсатмоқда. 

Технологияларнинг янгиланиш аввалидан уларни инсонга таъсир салбий 

таъсир даражасини йўқ қилиш ёки рухсат этилган даражада бўлишини 

таъминлаш ҳозирги куннинг  асосий талабидир. Ишлаб чиқаришда хавфли ва 

зарарли омилларнинг  таъсирини камайтириш, меъёрлаш орқали ишчиларнинг 

соғлиғини, меҳнат қилиш қобилиятларини сақлаш, шикастланиш ва касб 

касалликларининг олдини олиш ва  бу соҳадаги қонунчилик асосларини, умуман 

ҳаётда хавфсиз ва соғлом фаолияти шароитларини яратиш билимларини 

шакллантиришдан иборат. 

Сиқилган хаво ва газлардан хосил бўладиган энергиядан қурилиш 

индустрияси     корхоналарида ( қозонхоналар, автоклавлар  ва  хокозоларда)     

хамда             қурилишда ( компрессорлар, кислород, ацетилин, пропан-бутан 

балонларида)  кенг фойдаланилади. 

Сиқилган чаво энергиясидан фойдаланиладиган установка ва идишларга 

буғ қозонлари, компрессорлар, автоклавлар, буғ хамда иссиқ сув трубалари, 

баллонлар киради. 

Айтиб ўтилган хамма установка ва идишлар қозон назорати обьектлари 

хисобланади. Бу назоратни Давлат техника назоратининг  инспекторлари 

амалга оширади. Босим остида бўладиган установка ва идишларни ишлатиш 

режими бузилганда улар портлаб авария бўлиши мумкин. Авариялар кам дан 

кам бўлади, Лекин айрим холларда авария оқибатида одамлар шикастланади, 

бино ва жихозлар бузилади хамда корхоналар катта моддий зарар кўради. 

Буғ қозонлари авария бўлишининг олдини олиш учун малакали 

ишчиларнигина қозонларда ишлашга қўйиш, сувга ишлов бериш методини 

тўғри танлаш  (қозонларда ўтиринди хосил бўлишига ва уларнинг 

коррозиялинишига йўл қўймаслик), сақлаш клапанлари хамда манометрларни 

бенуқсон ва ростланган  холотда сақлаш, иссиқ буғ чиқадиган линияларни 

хавфсиз жойдан ўтказиш зарур. 

Компрессор  ва автоклавларда  авария бўлишининг асосий сабабларига 

қуйидагилар киради: идишларда тез олинадиган  қопқоқли сақлаш 

қурилмаларининг йўэқлиги ёки борларининг бузуқлиги; идишларни таёрлаш, 

монтаж хамда ремонт қилиш вақтида қўйилган камчиликлар; сақлаш 

клапанларининг бузуқлиги, редуксияловчи қурилмаларнинг йўқлиги 

технологик процесснинг бузилиши ёки хаво йиғличларда мой буғларининг ёниб 

кетиши  туфайли босимнинг анчагина кўтарилиши; идиш дуворларнинг 

эскириши. Бунга коррозияланиш натижасида сувни узиб қўйгич деворларининг 

70 ....80 % гача юпқалашиб қолганлиги сабаб бўлади.Бунга буғнинг нолга тенг 

босимини кўрсатувчи  манометрнинг нотўғри кўрсатиш сабаб бўлади. 

Компрессор  ва автоклавларда  авария бўлишининг олдини олиш учун, 

техник тадбирлар кўрилишидан ташқари, сифатли мойлар ишлатилиши, 

компрессорлар ишончли совутилиши, сўрилаётган хаво чангдан яхшилаб  

тозаланиши, шунингдек инженер-техник ходимлар хизмат кўрсатувчи кишилар 

ишларини контрол қилишни кучайтиришлари ва корхонада ишлаб чиқариш 

интизоми қаттиқ назорат остига олиниши керак. 

Буғ ва иссиқ сув трубаларида авария бўлишига асосан уларни тайёрлаш ва 

монтаж қилиш вақтида йўл қўйилган камчиликлар, гидравлик зарблар сабаб 

бўлади. Аварияларнинг олдини олиш учун тайёрланган трубаларни синчиклаб 

синаш ва лабораторияларда текшириш зарур. 

Сиқилган суюлтирилган ва эритилган газларни сақлаш, ташишга мўлжалланган 

баллонларда бўладиган аварияларга асосан уларни тайёрлаш вақтида йўл 

қўйиладиган камчиликлар, уларга нормадагидан ортиқ суюултирилган газ 

тўлдириш, баллонларни сақлаш хамда ташиш вақтида хавфсизлик қоидаларига 

риоя қилмаслик сабаб бўлади. Авария бўлган баллонларнинг хавфли томони 

шундаки, баллонлар яқинида уларга хизмат кўрсатувчи кишилар бўлади. 

Баллонларни қизишдан сақлаш кераклигини эсдан чиқармаслик лозим, чунки 

баллондаги газ темпаратураси икки градус кўтарилганда баллонда босим 

тахминан 9,81*104 Па- Паскал (1 кгк/см2) кўтарилади. 

Хамма буғ қозонлари: 0,7кгк/см2 (0,7 атм)дан юқори босим ва 115 С дан 

юқори сув темпаратурасида ишлайдиган идишлар Давлат техника назорати 

органларида рўйхатдан ўтказилиши зарур. 

Қурилма  ёки идишлар улар қарашли бўлган корхона маъмуриятининг ёзма 

аризаси ва аризага илова қилинадиган тегишли хужжатлар асосида рўйхатдан 

ўтказилади. Назорат органи рўйхатга ўтказилганлик тўғрисидаги жавобни 

хужжатлар олингандан сўнг узоғи билан беш кундан кейин бериши керак. 

Қурилма ва идишлар ишга туширилишидан олдин ва ишга туширилилгандан  

кейин вақт-вақтида техник кўрикдан ўтказиб турилади. Техник кўрикдан 

ўтказиш камида тўрт йилда бир марта ички кўздан кечиришдан ва камида 

саккиз йилда бир марта гидравлик синовлардан ўтказишдан иборат. Кўздан 

кечиришни ва синов ишларини котланадзор инспектори корхона вакили 

иштирокида ўтказади. Қозон, компрессор, автоклав, буғ ва иссиқ сув трубалари, 

баллонларни техник кўрикдан ўтказиш натижалари хамда уларни ишлатиш 

мумкинлиги хақидаги хулоса ва улар учун йўл қўйилган босим хамда муддатлар 

(кейинги техник кўрикдан ўтказилгунга қадар) установка ёки идишнинг 

паспортига ёзиб қўйилади ва буни кўрикни ўтказган ва уларни ишлатишга 

рухсат берган шахс ўз имзоси билан тасдиқлайди. Қурилма ёки идишлар 

корхона маъмуриятининг ёзма рухсати асосида ишга туширилади. Уларни ишга 

туширишдан олдин барча хизмат кўрсатувчи кишилар медицина кўригидан 

ўтишлари, махсус ўқишлари ва босим остида ишлайдиган установка ёки 

идишнинг техник тузилиши (ўрнатилиши) хамда уларга хавфсиз хизмат 

кўрсатиш қоидалари ва инструкциялари юзасидан олган билимлари 

текширилиши керак. 

Буғ қозони қопламасининг ва портловчан клапанларнинг холатини, сақлаш 

клапанлари ва манометрлари, сув кўрсатиш приборлари хамда сув сатхи 

сигнализаторлари, қозонхонани таъминлаш, ёритиш автоматик 

регулюаторлари бенуқсон ишланиши мунтазам контрол қилиб туришга алохида 

эътибор берилади. Босим остида ишлайдиган идишларни назорат қилишда 

уларни ремонт қилиш ва кўздан кечиришнинг, арматура хамда хавфсизлик 

приборлари ишни текширишнинг қулайлигига, баллонларда коррозияга қарши 

химоя қопламаларининг мавжудлигига, идишлар қопқоғининг холати ва 

махкамлаш деталларининг комплектлилигига, идишлар қопқоғининг холати ва 

махкамлаш деталларининг комплектлигига, идишларни назорат қилишда 

уларни ремонт ва кўздан чиқаришнинг, арматура хамда хавфсизлик приборлари 

ишни текширишнинг қулайлигига , балонларда коррозияга қарши химоя 

қопламаларининг ва балонларнинг хавфсизлиги тўғрисидаги рангларнинг  

мавжудлигига, идишлар қопқоғининг холати ва махкамлаш деталларининг  

комплектлилигига, идишларни чўкинди ва ўтирилишига, ўрнатилган сақлаш 

пластинкаларининг рухсат  этилган босимга келишига аҳамият берилади. 

Буғ ва иссиқ сув трубаларига оид ташкилий тадбирларга қуйидагилар 

киради: барча трубалар шартли рангга ( буғ трубалари қизил рангга, сув 

трубалари яшил рангга ва хоказо) бўяб қўйилиши, қолдиқ деформатцияларнинг 

катталашуви  мунтазам кузатиб турилиши, ремонт қилиш вақтида ишлатилган 

материаллар ва пайвандлаш сифати хақидаги маьлумотлар труба паспортига 

ёзиб борилиши, каналлар хамда трубалар камераларида бажариладиган хар 

қандай ишларга рухсат берилиши зарур. 

Хулоса қилиб шуни айтиш лозимки, босим остида ишловчи қурилмалардан 

фойдаланишда хавфсизлик техникаси қоидаларига риоя қилинса, бахтсиз 

ходиса рўй бермайди. Шу ерда ишлаётган ходимлар соғлиғи сақланади. 

